
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053 

ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ ᑎᑎᕋᒃᑕᐅᓯᒪᔪᑦ ᓈᓴᐅᑖ: N2008T0014 

ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ ᑎᑎᕋᒃᑕᐅᓯᒪᔪᑦ ᓈᓴᐅᑖ: 2008 MR 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: LUA-2008-008 

ᓄᕕᐱᕆ 25, 2020 

ᒥᒐᓐ ᓗᐊᑦ−ᕼᐅᐃᓕ 

ᑐᑭᒧᐊᒃᑎᑦᑎᔨ, ᐃᑯᐱᒃᑐᓕᕆᔨᒃᑯᑦ 

ᐹᕙᓐᓛᓐ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓ 

2275, Upper Middle Road East 

Oakville, ON  L6H 0C3 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ: megan.lord-hoyle@baffinland.com 

 

ᐱᔾᔪᑎᓕᒃ: 2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᕐᒧᑦ 

ᐅᓂᒃᑳᓗᐊᖅ ᓄᓘᔮᓂ ᐱᓕᕆᐊᖑᔪᒧᑦ ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᓕᖁᔭᖏᑦ 

 

ᑐᕌᕐᕕᐅᔪᖅ ᒥᒐᓐ ᓗᐊᑦ−ᕼᐅᐃᓕᒧᑦ: 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᓴᖅᑮᓕᖅᐳᑦ 2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ 

ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᕐᒧᑦ ᐃᓂᒃᑳᓕᐊᖅ ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑎᒥᖁᑖᓄᑦ 

ᓄᓘᔮᓂ ᐱᓕᕆᐊᖑᔪᒧᑦ (ᐅᓂᒃᑳᓕᐊᖅ) ᐃᓚᖃᖅᖢᓂ ᑲᑎᒪᔩᑦ ᐊᑐᓕᖁᔭᖏᓐᓂᒃ 2021ᒥ 

ᐅᒥᐊᕐᔪᐊᒃᑰᖅᑎᑦᑎᓂᐅᓂᐊᖅᑐᒥ. ᐃᓚᓕᐅᑎᓯᒪᔪᖅ ᐅᓂᒃᑳᓕᐊᖅ ᐊᑐᐃᓐᓇᐅᑎᑦᑎᕗᖅ ᑎᑎᖅᑲᓂᒃ ᐃᓄᓕᒫᑦ 

ᐃᓱᒫᓘᑎᖏᓐᓂᒃ, ᐊᐱᖅᑯᑎᖏᓐᓂᒃ, ᐊᒻᒪ ᐅᖃᐅᓯᒃᓴᖏᓐᓂᒃ ᓴᖅᑭᑕᐅᓚᐅᖅᑐᑦ ᑕᐃᑲᓂ ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ 

ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᕐᒧᑦ (ᑲᑎᒪᓂᖅ) ᒥᑦᑎᒪᑕᓕᖕᒥ ᐋᒍᔅᑎ 25, 2020ᒥ. 

ᑲᑎᒪᔩᑦ ᑕᒪᒃᑯᓂᖓ ᐊᑐᓕᖁᔨᓯᒪᔪᑦ ᐃᑲᔪᕈᒪᓪᓗᑎ ᐹᕙᓐᓛᓐᑯᑦ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓ (ᐹᕙᓐᓛᓐ ᐅᕝᕙᓘᓐᓃᑦ 

ᑐᒃᓯᕋᐅᑎᓕᐅᖅᓯᒪᔪᖅ) ᑲᒪᒋᔭᖃᕐᓂᕐᒧᑦ ᐃᓱᒫᓘᑕᐅᔪᓂᑦ ᑐᕌᖓᔪᓂᒃ ᐱᓕᕆᐊᖑᔪᖅ ᐅᒥᐊᕐᔪᐊᒃᑰᖅᑎᑦᑎᓂᖓᓂ 

ᐊᒻᒪᓗ ᐊᒃᑐᐃᓂᐅᔪᓂᒃ ᐳᐃᔨᓄᑦ. ᑲᑎᒪᔩᑦ ᐊᑐᓕᖁᔭᖏᑦ ᑐᙵᕕᖃᖅᑐᑦ ᑐᓴᕐᕕᒋᓚᐅᖅᑕᖏᓐᓂᒃ 

ᓄᓇᓕᖕᓂᕐᒥᐅᑕᐅᔪᓂᒃ ᐊᒥᒐᕆᔭᐅᔪᓂᒡᓗ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑲᑎᒪᓂᖃᖅᑎᓪᓗᒋᑦ, ᑲᒪᒋᔭᐅᒋᐊᖃᖅᑐᑦ ᑲᔪᓯᑎᑦᑎᓚᐅᙱᓐᓂᖏᓐᓂᒃ 2021ᒥ ᐅᒥᐊᕐᔪᐊᒃᑰᖅᑎᑦᑎᓂᕐᒥᑦ ᐊᒻᒪᓗ 

ᑲᔪᓰᓐᓇᖅᑐᒥ ᓇᐅᑦᑎᖅᓱᕐᓂᕐᒥᑦ ᐊᖏᖅᑕᐅᓯᒪᔪᒧᑦ ᓄᓘᔮᓂ ᐱᓕᕆᐊᖑᔪᒧᑦ (ᐱᓕᕆᐊᖑᔪᖅ). 

ᐅᕕᕐᔭᐃᒃᑯᑏᑦ ᐃᒪᖅ ᐊᓯᔾᔨᖅᑕᐅᓂᖓ ᐊᒻᒪᓗ ᑕᒫᓃᑉᐸᙱᑦᑐᑦ ᐆᒪᔪᑦ 

ᑲᑎᒪᓂᖃᖅᑎᓪᓗᒋᑦ, ᒥᑦᑎᒪᑕᓕᐅᑉ ᐆᒪᔪᕐᓂᐊᖅᑎᖏᑕ ᑲᑐᔾᔨᖃᑎᒌᖏᑦ ᑖᒃᑯᐊᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᐅᓄᖅᑐᓂ ᐊᐱᖅᓱᓚᐅᖅᑐᑦ ᐹᕙᓐᓛᓐᑯᓐᓂᒃ ᐱᔾᔪᑎᖃᖅᖢᑎᒃ ᐊᑑᑎᖃᕐᓂᖓ ᐅᕕᕐᔭᐅᒃᑯᑏᑦ ᐃᒥᕐᒧᑦ 

ᐊᑐᖅᑕᐅᕙᒃᑐᑦ ᓴᕕᕋᔭᒃᓴᓄᑦ ᐅᓯᑲᑦᑕᐅᑎᓂᕐᒧᑦ ᐅᒥᐊᕐᔪᐊᖓᓂ ᐊᒻᒪᓗ ᐅᖃᐅᓯᖃᖅᖢᑎᒃ 

ᐱᑕᖃᑐᐃᓐᓇᕆᐊᖃᕐᓂᖓᓂ ᓴᖅᑮᓂᕐᒥᑦ ᑕᒫᓃᑉᐸᙱᑦᑐᓂᑦ ᐆᒪᔪᓂᑦ ᐃᒪᕕᖕᒥ ᓇᔪᖅᑕᐅᔪᓐᓇᖅᑐᒥ. ᐹᕙᓐᓛᓐᑯᑦ 

ᓇᓗᓇᐃᖅᓯᓚᐅᖅᑐᑦ ᐊᑐᓂ ᓴᕕᕋᔭᒃᓴᒥᒃ ᐅᓯᑲᑦᑕᖅᑎᐅᔪᖅ ᐃᓯᖅᐸᒃᑐᖅ ᕿᙳᐊᓄᑦ ᖃᐅᔨᓴᕐᕕᐅᓲᖅ ᖃᓄᑎᒋ 

ᑕᕆᐅᖅᑐᕐᒪᖔᖅ ᐅᕕᕐᔭᐃᒃᑯᑎᐅᔪᖅ ᐃᒪᖃᐅᑎᖓ; ᖃᐅᔨᓴᕈᑕᐅᔪᖅ ᓴᖅᑮᒃᐸᑦ ᑕᕆᐅᖅᑐᓂᖓ ᑐᖔᓃᒃᑯᓂ 30 

ᐊᑐᓂ 1000ᖏᓐᓃᑦᑐᓂᒃ ᐅᒥᐊᕐᔪᐊᖅ ᐃᖏᕐᕋᕆᐊᖃᓲᖅ ᑕᓪᓗᕈᑎᐅᑉ ᐃᑭᖓᓄᑦ ᐊᓯᔾᔩᕆᐊᖃᕐᓂᖓᓄᑦ ᐊᒻᒪᓗ 

ᖃᐅᔨᓴᖅᑕᐅᒃᑲᓐᓂᕐᓗᓂ. ᐊᐃᑦᑖᖑᒐᓗᐊᖅ, 2020ᒥ ᐱᔾᔪᑕᐅᓪᓗᓂ ᓄᕙᒡᔪᐊᕐᓇᖅ-19, ᐹᕙᓐᓛᓐᑯᑦ 

ᐱᒋᐊᖅᑎᑦᑎᔪᓐᓇᓚᐅᙱᑦᑐᑦ ᐆᒪᔪᓂᑦ ᓇᐅᑦᑎᖅᓱᕐᓂᕐᒧᑦ ᐱᔾᔪᑎᒋᓪᓗᒍ ᐅᐸᒍᑎᓗᐊᕆᐊᖃᙱᓐᓂᖏᓐᓂᒃ 

mailto:todd.burlingame@baffinland.com

ᐅᒥᐊᕐᔪᐊᕐᓂ; ᑭᓯᐊᓂ, ᐸᕐᓇᓯᒪᔪᑦ ᐱᒋᐊᖅᑎᑦᑎᔪᒪᓪᓗᑎᒃ ᐆᒪᔪᓂᒃ ᓇᐅᑦᑎᖅᓱᕐᓂᕐᒥᑦ ᑕᐃᑲᓂ 2021ᒥ 

ᐅᒥᐊᕐᔪᐊᒃᑰᖅᑎᑦᑎᓕᖅᐸᑕ. 

ᓄᓇᕐᔪᐊᕐᒥ ᐆᓚᔪᓄᑦ ᑮᓇᐅᔭᖁᑎᓖᑦ ᑐᓂᓯᓚᐅᖅᑐᑦ ᐱᔭᕆᐊᑐᓂᖓᓄᑦ ᑲᑎᒪᓂᖃᖅᑎᓪᓗᒋᑦ ᐅᓄᖅᑐᑦ 

ᐱᓕᕆᐊᖑᔪᒧᑦ ᐅᒥᐊᕐᔪᐊᑦ ᐊᑐᖅᑕᐅᔪᑦ ᐹᕙᓐᓛᓐᑯᓐᓄᑦ 2019ᒥ ᑲᒪᒋᔭᖃᓚᐅᙱᑦᑐᑦ ᐅᕕᕐᔭᐃᒃᑯᑏᑦ ᐃᒪᖏᓐᓂᒃ 

ᐅᓗᕆᐊᓇᖅᑐᒦᓕᖅᑎᑦᑎᓪᓗᑎ ᐊᓂᐊᑎᑦᑎᓂᕐᒥᑦ ᑕᒫᓃᑉᐸᖏᑦᑐᓂᒃ ᐆᒪᔪᓂᒃ, ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑎᑎᖅᓯᕗᑦ ᐹᕙᓐᓛᓐᑯᑦ 2019ᒥ ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᖓ ᓄᓘᔮᓂ ᐱᓕᕆᐊᖑᔪᒧᑦ 

ᓇᓗᓇᐃᖅᓯᓚᐅᖅᑐᑦ ᑕᒫᓃᑉᐸᖏᑦᑐᒥᒃ ᐆᒪᔪᖃᓚᐅᕐᓂᖓᓄᑦ “Marenzelleria viridis” (ᒪᕋᖕᒦᑉᐸᑦᑐᖅ ᖁᒪᒃ 

ᑕᑯᔭᐅᒐᔪᓲᖅ ᑲᓇᑕᐅᑉ ᓂᒋᐊᓂ ᑕᕆᐅᑉ ᐊᑭᐊᓂᓗ) ᓇᓗᓇᐃᖅᑕᐅᓚᐅᖅᑐᖅ ᕿᙳᐊᓂ 

ᖃᐅᔨᓴᒃᑲᓐᓂᕆᐊᖃᓕᒑᓪᓗᑎᓗ ᓇᓗᓇᐃᖅᓯᓂᕐᒧᑦ ᑭᖑᓪᓕᕐᒥ ᖃᓄᐃᓕᐅᕐᓂᐊᕐᒪᖔᑦᑕ.  

ᑲᑎᒪᔩᑦ ᑐᓴᖅᓯᒪᔪᑦ ᐅᓄᖅᑐᓂᒃ ᐅᖃᐅᓯᒃᓴᓂᑦ ᓄᓇᓕᖕᓂᑦ ᐊᒻᒪᓗ ᐱᖃᑕᐅᔪᓂᑦ ᐃᓱᒪᒃᓴᖅᓯᐅᖅᑎᓪᓗᒋᑦ ᐊᒻᒪᓗ 

ᓇᐅᑦᑎᖅᓱᕐᓂᕐᒧᑦ ᐱᓕᕆᓂᖃᖅᑎᓪᓗᒋᑦ ᑐᕌᖓᔪᓂᒃ ᐹᕙᓐᓛᓐᑯᑦ ᐊᕐᕌᒍᑕᒫᑦ ᐅᒥᐊᕐᔪᐊᒃᑰᖅᑎᑦᑎᓂᖏᓐᓂᒃ ᐊᒻᒪᓗ 

ᐅᒥᐊᕐᔪᐊᑦ ᓱᓇᒃᑯᑖᖃᙱᓗᐊᑐᐃᓐᓇᕆᐊᓖᑦ ᑲᒪᒋᔭᖃᕐᓂᕐᒧᑦ ᐲᔭᐃᓂᕐᒥᑦ ᑕᒫᓃᑉᐸᙱᑦᑐᓄᑦ ᐆᒪᔪᓄᑦ. ᑲᑎᒪᔨᐅᔪᑦ 

ᑐᑭᓯᐅᒪᒐᓗᐊᖅᑎᓪᓗᒋᑦ ᐅᔾᔨᕈᓴᒃᖢᑎᒡᓗ ᓄᖅᑲᖓᕈᑕᐅᔪᓂᒃ ᓄᕙᒡᔪᐊᕐᓇᖅ-19 ᐱᓪᓗᒍ ᑲᔪᓰᓐᓇᖅᑐᓄᑦ 

ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᓄᑦ ᐊᖏᖅᑕᐅᓯᒪᔪᒧᑦ ᐱᓕᕆᐊᖑᔪᒧᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐃᖅᑲᐃᑎᑦᑎᒋᐊᖅᐳᑦ ᑐᒃᓯᕋᖅᓯᒪᔪᒥᒃ ᑲᒪᒋᔭᖃᕐᒪ ᓱᓕ ᑲᒪᒋᐊᖃᕐᓂᖓᓐᓂᒃ ᐅᕕᕐᔭᐃᒃᑯᑎᐅᑉ ᐃᒪᖓᓂ 

ᑕᐃᒪᐃᒋᐊᖃᕐᓂᖓ ᒪᓕᒃᖢᒍ ᐱᓕᕆᐊᖑᔫᑉ ᓇᓗᓇᐃᒃᑯᑕᖓᓂ. 

ᐊᑐᓕᖁᔭᐅᔪᖅ 1: ᑲᑎᒪᔩᑦ ᑐᒃᓯᕋᖅᐳᑦ ᑖᓐᓇ ᑐᒃᓯᕋᐅᑎᓕᐅᖅᓯᒪᔪᖅ ᐊᑐᐃᓐᓇᐅᑎᑦᑎᓗᓂ 

ᓄᑖᙳᕆᐊᖅᓯᒪᔪᒥᒃ ᐱᔾᔪᑎᖃᖅᖢᑎᒃ ᖃᓄᖅ ᐅᓄᖅᑐᑦ ᐅᒥᐊᕐᔪᐊᑦ ᑳᓐᑐᓛᒃᑕᐅᓯᒪᔪᑦ ᐹᕙᓐᓛᓐᑯᓐᓄᑦ 

2020ᒥ ᓇᐅᑦᑎᖅᓱᖅᑕᐅᓯᒪᔪᑦ ᑕᕆᐅᖅᑐᓂᖏᓐᓄᑦ ᐊᒻᒪᓗ ᓇᓗᓇᐃᖅᑕᐅᓗᑎᒃ ᑕᒪᐃᓐᓂᒃ ᐅᕕᕐᔭᐊᒃᑯᑏᑦ 

ᐃᒪᐅᑉ ᐊᓯᔾᔨᖅᑕᐅᕙᒃᑕᖏᑕ ᐃᓂᖏᓐᓂᒃ. ᐃᓚᒋᐊᕐᓗᒍ, ᑲᑎᒪᔩᑦ ᑎᓕᐅᕆᕗᑦ ᐹᕙᓐᓛᓐᑯᓐᓂᒃ 

ᐅᓂᒃᑳᖅᐸᒡᓗᑎ ᖃᓄᐃᓕᖓᓕᕆᐊᒃᓴᖏᓐᓂᒃ ᓄᑖᖑᔪᓂᒃ ᐆᒪᔪᓂᒃ ᖃᐅᔨᔭᐅᔪᓂᒃ ᐅᕝᕙᓘᓐᓃᑦ 

ᓇᓗᓇᐃᖅᑕᐅᔪᓂᒃ ᑕᐃᑰᓇ ᐃᒫᓂ ᑕᒫᓃᑉᐸᙱᑦᑐᑦ ᐆᒪᔪᑦ ᓇᐅᑦᑎᖅᓱᖅᑕᐅᓂᖏᓐᓄᑦ ᐱᓕᕆᐊᖑᔪᒧᑦ 

ᓄᓇᓕᐅᔪᒧᑦ ᒥᑦᑎᒪᑕᓕᖕᒧᑦ ᑕᐃᒃᑯᓄᖓᓗ ᐃᒪᕕᖕᒥ ᓇᔪᖅᑕᐅᔪᓐᓇᖅᑐᒥ ᐱᓕᕆᖃᑎᒌᒃᑐᓄᑦ ᑲᑎᒪᔨᓄᑦ. 

ᐃᒪᐃᖁᔨᔪᑦ ᑖᓐᓇ ᓄᑖᙳᕆᐊᖅᑎᑕᐅᓯᒪᔪᖅ ᐊᑐᐃᓐᓇᕆᔭᐅᓗᓂ ᐅᓗᐃᑦ 30 ᑐᖔᓂ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᐃᓚᓕᐅᑎᓯᒪᓗᓂ ᑕᐃᑲᓂ 2021 ᐊᕐᕌᒍᑕᒫᑦ ᐅᓂᒃᑳᓕᐊᓂᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᓯᕗᒧᒃᐸᓪᓕᐊᑎᓪᓗᒋᑦ. 

ᐅᓄᕐᓂᖏᑦ ᐊᒻᒪᓗ ᖃᓄᐃᓕᖓᓂᖏᑦ ᐃᖃᓗᐃᑦ ᐊᒻᒪᓗ ᐳᐃᔩᑦ 

ᓄᓇᓕᖕᒥᐅᑕᑦ ᓴᖅᑮᓚᐅᖅᑐᑦ ᐃᓱᒫᓘᑎᒋᔭᒥᓂᒃ ᑲᑎᒪᓂᖃᖅᑎᓪᓗᒋᑦ ᐱᔾᔪᑎᒋᓪᓗᒋᑦ 

ᐅᓄᙱᓐᓂᖅᓴᐅᓕᕆᐊᒃᓴᖏᓐᓂᒃ ᑑᒑᓖᑦ ᓇᑦᑏᓪᓗ ᐅᓄᕐᓂᕆᕙᒃᑕᖏᑦ ᑕᐃᒪᐃᒍᑕᐅᑐᐃᓐᓇᕆᐊᓖᑦ ᐹᕙᓐᓛᓐᑯᑦ 

ᐅᒥᐊᕐᔪᐊᒃᑰᖅᑎᑦᑎᓂᖅᓴᐅᓂᕆᔭᖏᓐᓄᑦ, ᐃᒪᐅᑉ ᐃᖅᑲᖓᓂ ᓂᐱᓂᑦ ᓴᕕᕋᔭᒃᓴᒥᑦ ᐅᓯᒃᑲᓐᓂᖃᑦᑕᖅᑐᓂᒃ, ᐊᒻᒪᓗ 

ᐃᓕᐅᕋᐃᓂᕐᒥᑦ ᓂᐱᖃᖅᑐᓂᒃ ᖃᐅᔨᓴᕈᑎᓂᒃ ᐃᒪᕕᖕᒥ ᓇᔪᖅᑕᐅᔪᓐᓇᖅᑐᒥ. ᑖᒃᑯᐊ ᒥᑦᑎᒪᑕᓕᖕᒥ ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓚᐅᕐᒥᔪᑦ ᐅᓄᖅᑐᑦ ᐊᖑᓇᓱᒃᑏᑦ ᑕᑯᖃᑦᑕᖅᓯᒪᔪᑦ ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ 

ᐊᓯᔾᔨᖅᓯᒪᔪᓂᒃ ᐃᖃᓗᖕᓂᒃ ᐊᒻᒪᓗ ᐳᐃᔨᓂᒃ ᖃᐅᔨᓯᒪᓪᓗᑎᒡᓗ ᐊᖕᒪᓂᐅᔪᓂᒃ ᑎᖑᖏᓐᓂᒃ ᐅᖅᓱᖏᓐᓂᒡᓗ 

ᑭᓕᒐᓛᒃᓯᒪᓪᓗᑎᒡᓗ ᖄᖓᒍᑦ ᐳᐃᔨᓂᑦ ᐊᖑᓇᒃᑕᐅᔪᓂᒃ ᐃᓂᒋᔭᐅᔪᒥ. 

ᐊᑐᓕᖁᔭᐅᔪᖅ 2: ᑲᑎᒪᔩᑦ ᑐᒃᓯᕋᖅᐳᑦ ᐹᕙᓐᓛᓐᑯᑦ ᐱᕙᒌᔭᐃᓗᑎᒃ ᑎᑎᖅᑲᕋᓛᒥᒃ ᐅᓪᓗᐃᑦ 60 ᑐᖔᓂ 

ᓇᐃᓈᖅᓯᒪᓪᓗᑎ ᑐᖅᑯᖅᑕᐅᓯᒪᔪᓂᒃ ᒫᓐᓇᐅᔪᖅ ᐊᑐᐃᓐᓇᐅᔪᓂᒃ ᐳᐃᔩᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ 

ᑕᐃᑰᓇ ᐳᐃᔨᓂᒃ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᒃᑯᑦ. 

ᐳᔪᖅ 

ᑲᑎᒪᓂᖃᖅᑎᓪᓗᒋᑦ, ᓄᓇᓕᖕᓂᒥᐅᑕᑦ ᐅᖃᐅᓯᖃᓚᐅᕐᒥᔪᑦ ᐃᓱᒫᓘᑎᒋᔭᒥᓂᒃ ᐳᔪᕐᓗᐃᑦ ᓇᒧᖓᖃᑦᑕᕐᓂᖏᓐᓄᑦ 

ᐊᒻᒪᓗ ᓯᑯᒦᖃᑦᑕᕐᓂᖓᓄᑦ. ᐅᓄᖅᑐᑦ ᓄᓇᓕᖕᓂᒥᐅᑕᑦ ᐃᓱᒫᓘᑎᖃᕐᓂᕋᓚᐅᖅᑐᑦ ᐊᒃᑐᐃᓂᐅᔪᑦ 

ᓇᐅᑦᑎᖅᓱᖅᑕᐅᑦᑎᐊᖅᓯᒪᙱᑦᑐᑦ ᐊᒻᒪᓗ ᐱᓗᐊᖅᑕᐃᓕᒪᑎᑦᑎᓯᒪᙱᑦᑐᑦ ᐱᔾᔪᑎᒋᓪᓗᒍ ᐳᔪᐃᑦ ᑲᑕᒐᖕᓂᖏᑦ ᓯᑯᒥ 

ᐊᒻᒪᓗ ᐊᒃᑐᐃᓂᕆᔭᖏᓐᓂᒃ ᐳᐃᔨᓄᑦ. ᑐᒃᓯᕋᖅᓯᒪᔪᖅ ᓇᓗᓇᐃᖅᓯᑎᓪᓗᒍ ᑕᒪᐃᓐᓂᑲᓴᖅ ᐳᔪᐃᑦ ᓇᒧᖓᖃᑦᑕᕐᓂᖏᑦ 

ᕿᙳᐊᓂ ᑕᐃᑲᙶᖅᐸᒃᑐᑦ ᐳᔪᕐᓂᒃ ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᓂᑦ, ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ 

21 ᑕᐃᑲᙵᑦ ᐱᓕᕆᐊᖑᔫᑉ ᓇᓗᓇᐃᒃᑯᑕᖓᓂ ᑐᕌᖅᑎᑦᑎᕗᖅ ᓴᖅᑮᒋᐊᖃᕐᓂᖏᓐᓂᒃ ᑎᑭᐅᒪᔭᐅᓂᐊᖅᑐᓂᒃ 

ᐃᒫᓃᑦᑐᓄᑦ ᕿᙳᐊᓂ ᑐᓚᒃᑕᕐᕕᖓᓂ. ᐹᕙᓐᓛᓐᑯᑦ ᓇᓗᓇᐃᖅᓯᓯᒪᔪᑦ ᐃᓕᓯᓂᐊᕐᓂᖏᓐᓂᒃ ᐊᑦᑎᒃᓯᑎᑦᑎᔾᔪᑎᖕᒥᒃ 

ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᓄᑦ ᐳᔪᕐᓗᒃ ᓯᐊᖕᒪᒃᐸᓪᓕᐊᖁᓇᒍ ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᓂᑦ ᕿᙳᐊᓂ 

ᑭᖑᓪᓕᕐᒥ ᓇᐅᑦᑎᖅᓱᓕᖅᐸᑕ ᐊᕐᕌᒍᖓᓂ ᐊᒻᒪᓗ ᑲᑎᒪᔩᑦ ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ ᐱᒍᒪᔪᑦ ᐱᔾᔪᑎᒋᓪᓗᒍ 

ᐹᕙᓐᓛᓐᑯᑦ ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᑦ ᐳᔪᓗᐊᖅᑕᐃᓕᒪᑎᑦᑎᓂᕐᒧᑦ ᐸᕐᓇᒍᑎᒋᓯᒪᔭᒥᓂᒃ. ᐃᓚᒋᐊᕐᓗᒍ, ᑖᓐᓇ 

ᐊᑐᓕᖁᔭᐅᔪᖅ ᑐᒃᓯᕋᐅᑕᐅᕗᖅ ᑖᒃᑯᓄᖓᓗ ᐅᖃᐅᓯᐅᓚᐅᖅᑐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

2019-2020 ᐊᕐᕌᒍᑕᒫᑦ ᓇᐅᑦᑎᖅᓱᕐᓂᕐᒧᑦ ᐅᓂᒃᑳᓕᐊᖓᓂ ᐹᕙᓐᓛᓐᑯᑦ ᓄᓘᔮᓂ ᐱᓕᕆᐊᖑᔪᒧᑦ. 

ᐊᑐᓕᖁᔭᐅᔪᖅ 3: ᑲᑎᒪᔩᑦ ᑐᒃᓯᕋᖅᐳᑦ 30 ᐅᓪᓗᐃᑦ ᑐᖔᓂ ᐹᕙᓐᓛᓐᑯᑦ ᑐᓂᓯᓗᑎ ᑐᑭᓯᒋᐊᕈᑎᓂᒃ 

ᐅᓪᓗᒥᓯᐅᑎᕈᔪᖕᓂᒃ ᐊᑐᖅᑕᐅᓂᐊᖅᑐᓂᒃ ᐳᔪᓗᐊᖅᑕᐃᓕᒪᑎᑦᑎᓂᕐᒧᑦ ᑕᐃᑲᓂ ᓴᕕᕋᔭᒃᓴᖃᕐᕖᑦ 

ᐱᖑᓕᐊᖑᓯᒪᔪᓂᑦ ᐃᓚᖃᕐᓗᑎᓗ ᑎᑎᖅᑲᓂᑦ ᐊᐅᓚᓂᕆᔭᖓᑕ ᖃᓄᐃᑦᑑᓂᖓᓂ ᐱᓕᕆᑦᑎᐊᓂᕐᒧᑦ ᐊᕐᕌᒍ 

ᐃᓗᐊᓂ ᖃᖓᒃᑰᔭᕌᖓᑦ ᐊᒃᑐᐃᓂᖃᕐᓂᐊᕐᒪᖔᖅ ᐊᑐᖅᑕᐅᓂᖓᓄᑦ ᐊᒻᒪᓗ ᐃᖏᕐᕋᓂᖓᓄᑦ. 

ᓇᓗᓇᐃᖅᓯᔾᔪᑏᑦ ᐃᓚᖃᓪᓗᐊᕐᒥᔪᑦ ᑐᖅᑯᖅᑕᐅᓯᒪᔪᑦ ᖃᓄᖅ ᓄᐊᑕᐅᒐᔭᕐᒪᖔᑦ ᓇᓗᓇᐃᖅᓯᓂᕐᒧᑦ 

ᑲᔪᓯᓂᖃᑦᑎᐊᕐᒪᖔᖅ ᐱᓕᕆᐊᖑᔪᖅ (ᓲᕐᓗ ᐳᔪᕐᒧᑦ ᖃᐅᔨᓴᕐᓂᖅ) ᐊᒻᒪᓗ ᑕᑯᒃᓴᐅᔪᑦ 

ᕿᒥᕐᕈᔭᐅᖃᓯᐅᑎᒍᓐᓇᖅᑐᑦ ᖃᐅᔨᓴᖅᑕᐅᖃᓯᐅᑎᓂᐊᕐᒪᖔᑦ ᓯᓚ ᐱᔾᔪᑎᒋᓪᓗᒍ. 

ᐃᓚᒋᐊᕐᓗᒍ, ᐹᕙᓐᓛᓐᑯᑦ ᐅᓂᒃᑳᓕᐅᕆᐊᓖᑦ ᖃᐅᔨᔭᐅᓂᑰᔪᓂᒃ ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᑦ ᐳᔪᖓᓂ 

ᐊᖅᑯᖓ/ᖃᐅᔨᓴᐅᑎᙵᐅᑎᖓ ᐃᓚᒋᓪᓗᓂᐅᒃ ᐊᕐᕌᒍᑕᒫᑦ ᐅᓂᒃᑳᓕᐅᕆᐊᖃᕐᓂᖏᓐᓄᑦ. 

ᑖᒃᑯᐊ ᑲᑎᒪᔩᑦ ᐃᒃᐱᖑᓱᑦᑎᐊᖅᖢᑎᒃ ᐃᒪᐃᖁᔨᔪᑦ ᓇᓗᓇᐃᖅᑕᐅᔪᑦ ᐃᒪᐃᖁᔨᓂᐅᔪᑦ ᑲᒪᒋᔭᐅᒃᑲᓐᓂᕆᐊᓖᑦ 

ᐱᓕᕆᓂᖏᑦ ᐹᕙᓐᓛᓐᑯᓐᓂᑦ ᑭᒡᒍᓯᖅᑕᐅᓗᑎᒃ ᐃᓗᐊᓂᑦ ᐊᑯᓂᐅᔪᓐᓇᕐᓂᖏᑦ ᓇᓗᓇᐃᖅᑕᐅᓯᒪᔪᑦ 

ᐃᒪᓐᓇᐅᖁᔨᓂᕐᓄᑦ ᐊᑐᓂ ᐃᒪᐃᓕᐅᖁᔨᓂᕐᓄᑦ. ᐊᐱᖅᑯᑎᒃᓴᕋᕈᕕᑦ ᐅᕝᕙᓘᓐᓃᑦ ᐱᔭᕆᐊᖃᕈᕕᑦ 

ᑐᑭᓯᒃᑲᓐᓂᕈᑎᒃᓴᓂᒃ ᐊᒃᑐᐊᔪᓂᒃ ᑲᑎᒪᔩᑦ ᐃᒪᓐᓇᐃᓕᐅᖁᔨᓂᖏᓐᓄᑦ ᐅᕝᕙᓘᓐᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖏᑦ ᑕᕝᕗᖓ ᓄᓘᔭᕐᓂ ᓴᕕᒃᓴᕐᓂᐊᕐᕕᖕᒧᑦ, ᐊᑏ ᐅᖃᖃᑎᒋᒍᑦ 

ᐊᑎᓕᐅᖅᓯᒪᔪᖅᑐᕌᑲᐅᑎᒋᔪᒧᑦ ᐅᕗᖓ (867) 983-4607 ᐅᕝᕙᓘᓐᓃᑦ cbarker@nirb.ca ᓵᓚᒪᓐ ᐊᒨᓄ ᐅᕗᖓ 

(867) 983-4603 ᐅᕝᕙᓘᓐᓃᑦ samuno@nirb.ca. 

ᓱᓕᓪᓗᖓ, 

 
ᑰᕆ ᐲᑯ, ᓇᓗᓇᐃᒃᑯᑕᑲᖅᑐᖅ ᑯᑦᑎᖕᓂᖅᐹᒥᒃ ᑭᒡᓕᓯᓂᐊᕐᓂᕐᒧᑦ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ I 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᐊᔾᔨᖓᓂ ᐅᕗᖓ: ᓘ ᑳᒧᒫᓐ, ᐹᕙᓐᓛᓐ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓ 

ᓄᓘᔮᖕᓂ ᑐᓂᐅᕋᐃᕕᒋᔭᕆᐊᓕᖕᓂᑦ ᑎᑎᖅᓯᕕᒃ 

 

ᐃᓚᓕᐅᑎᓯᒪᔪᑦ (1): ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ 

ᑲᑎᒪᓯᓐᓈᕐᓂᕐᒧᑦ ᐅᓂᒃᑳᓕᐊᖅ 

mailto:cbarker@nirb.ca
mailto:samuno@nirb.ca

